
Dharmakritam Radhakrishna Stotram

ధర్మకృతం రాధాకృష్ణస్తోత్రమ్ 

ధర్మ ఉవాచ ।
మాతర్జానీహి  మాం ధర్మం ధర్మజ్ఞానాం  గురోర్గురుమ్  ।
పరస్త్రీమాతృబుద్ధిం   చ కుర్వన్తం సన్తతం  సతి ॥ ౧౯॥
అహం తవాన్తర్విజ్ఞాతుమాగతస్తవ  సన్నిధిమ్ ।
యుష్మాకం చ మనో జానే తథాపి దైవబోధితః  ॥౨౦॥
కృతం మే దమనం సాధ్వి న విరుద్ధం  యథోచితమ్ ।
శాస్తిః సముత్పథస్థానామీశ్వరేణ  వినిర్మితా ॥౨౧॥
ధర్మం స్వధర్మం విజ్ఞాతుం  కాలం కలయితుం క్షమః ।
విధాతారం సంవిధాతుం తస్మై  కృష్ణాయ  తే నమః ॥౨౨॥
సంహర్తుం యః క్షమః కాలే సంహర్తారం భవం విభుః ।
స్రష్టారం   లీలయా స్రష్టుం   తస్మై  కృష్ణాయ  తే నమః ॥౨౩॥
శత్రుం  విధాతుం మిత్రం  చ సుప్రీతిం  కలహం క్షమః ।
స్రష్టుం   నష్టుం  తదేవం చ తస్మై  కృష్ణాయ  తే నమః ॥౨౪॥
శాపం ప్రదాతుం  సర్వాశ్చ సుఖదుఃఖవరాన్క్షమః  ।
సమ్పదం విపదం యో హి తస్మై  కృష్ణాయ  తే నమః ॥౨౫॥
ప్రకృతిర్నిర్మితా  యేన మహావిష్ణుశ్చ  నిర్మితః ।
బ్రహ్మవిష్ణుమహేశాద్యాస్తస్మై    కృష్ణాయ  తే నమః ॥౨౬॥
యేన శుక్లీకృతం  క్షీరం జలం శీతం కృతం పురా ।
దాహీకృతో హుతాశశ్చ తస్మై  కృష్ణాయ  తే నమః ॥౨౭॥
అతితేజః సముత్థాయ  తేజోరూపాయమూర్త్తయే ।
గుణశ్రేష్ఠ  నిర్గుణాయ  తస్మై  కృష్ణాయ  తే నమః ॥౨౮॥
సర్వస్మై  సర్వబీజాయ సర్వేషామన్తరాత్మనే ।
సర్వబన్ధుస్వరూపాయ  తస్మై  కృష్ణాయ  తే నమః ॥౨౯॥

ధర్మకృతం రాధాకృష్ణస్తోత్రమ్ 

ఇత్యుక్త్వా పురతస్తస్యాస్తస్థౌ ధర్మో జగద్గురుః  ॥
ఇతి శ్రీబ్రహ్మవైవర్తపురాణే     శ్రీకృష్ణజన్మఖణ్డే   పూర్వే ద్వాత్రింశాధ్యాయాన్తర్గతం 

ధర్మకృతం రాధాకృష్ణస్తోత్రం   సమాప్తమ్ ।
బ్రహ్మవైవర్తపురాణ    । శ్రీకృష్ణజన్మ  ,పూర్వభాగ । అధ్యాయ ౪౨/౨౨-౨౯॥

